ՀԻՄՆԱՎՈՐՈՒՄ

1.Իրավական ակտի անհրաժեշտությունը (նպատակը).
Իրավական  ակտում փոփոխություններ և լրացումներ կատարելու անհրաժեշտությունը բխում է «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում  ընդգրկված դպրոցների ցանկը համալրելու հանգամանքից: 
1.1. Առկա խնդիրների առաջարկվող լուծումները.
    Անհրաժեշտություն է առաջացել գործող կարգի Հավելված 1-ով սահմանված՝ ՀՀ Արմավիրի մարզի գ. Երվանդաշատ կրթահամալիրի, ՀՀ Գեղարքունիքի մարզի ք. Գավառի թիվ 5 հիմնական դպրոցին առնչվող տեղեկություններում փոփոխություն իրականացնել:
  Միաժամանակ, վերոնշյալ հավելվածում լրացում է կատարվել՝ ՀՀ Արագածոտնի մարզի Լուսագյուղի միջնակարգ դպրոցի, ՀՀ Սյունիքի մարզի Կապանի թիվ 1 հիմնական դպրոցի և քաղաք Երևանի Գ.Ստեփանյանի անվան թիվ 135 հիմնական դպրոցի, ՀՀ Սյունիքի մարզի Կապանի Անդրանիկ Մարգարյանի անվան թիվ 7 հիմնական դպրոցի, ՀՀ Գեղարքունիքի մարզի Գավառի Ս. Քոչարյանցի անվան թիվ 1 հիմնական դպրոցի մասով:
    Հաշվի առնելով, այն հանգամանքը, որ ՀՀ մարզերի թվով 23 հանրակրթական ուսումնական հաստատություններում  իրականացվել է շենքի տեխնիկական վիճակի և սեյսմիկ խոցելիության մակարդակի վերաբերյալ փորձաքննություն, որի եզրակացության արդյունքում պարզվել է, որ ուսումնական հաստատություններն ունեն վերանորոգման/հիմնանորոգման կարիք, քանի որ նրանց տեխնիկական վիճակի և սեյսմիկ խոցելիության մակարդակը  բավարարում է առաջին կարգին, ուստի, նախագծով առաջարկվում է գործող կարգի նոր հավելվածով ավելացնել վերանորոգվող/հիմնանորոգվող հետևյալ դպրոցների վերաբերյալ ցանկը՝ ներառյալ հաստատության տեսակի, շինարարական աշխատանքների, ինչպես նաև պատվիրատու մարմնի վերաբերյալ տեղեկատվությունը. ՀՀ Արարատի մարզի Հնաբերդի միջնակարգ դպրոց, ՀՀ Արարատի մարզի Վարդաշենի միջնակարգ դպրոց, ՀՀ Արմավիրի մարզի Այգեկի Մուշեղ Մովսիսյանի անվան միջնակարգ դպրոց, ՀՀ Գեղարքունիքի մարզի Վաղաշենի միջնակարգ դպրոց, ՀՀ Լոռու մարզի Ստեփանավանի թիվ 1 հիմնական դպրոց, ՀՀ Լոռու մարզի Ստեփանավանի Սուրբ Գ. Լուսավորչի անվան թիվ 2 հիմնական դպրոց, ՀՀ Լոռու մարզի Վանաձորի թիվ 8 միջնակարգ դպրոց, ՀՀ Լոռու մարզի Վանաձորի Աբովյանի անվան թիվ 9 հիմնական դպրոց, ՀՀ Շիրակի մարզի Ախուրյանի թիվ 2 հիմնական դպրոց, ՀՀ Շիրակի մարզի Փանիկի միջնակարգ դպրոց, ՀՀ Շիրակի մարզի Գյումրու թիվ 11 հիմնական դպրոց, ՀՀ Շիրակի մարզի Գյումրու թիվ 28 հիմնական դպրոց, ՀՀ Շիրակի մարզի Գյումրու թիվ 32 հիմնական դպրոց, ՀՀ Շիրակի մարզի Գյումրու թիվ 38 հիմնական դպրոց, ՀՀ Շիրակի մարզի Գյումրու թիվ 41 հիմնական դպրոց, ՀՀ Տավուշի մարզի Մարուսյա Սաղումյանի անվան Բերդի ավագ դպրոց, ՀՀ Տավուշի մարզի Կայանի միջնակարգ դպրոց, ՀՀ Տավուշի մարզի Ջուջևանի միջնակարգ դպրոց, ՀՀ Լոռու մարզի Վանաձորի Դ. Վարուժանի անվան թիվ 16 հիմնական դպրոց, ՀՀ Լոռու մարզի Վանաձորի ծովակալ Իսակովի անվան թիվ 23 հիմնական դպրոց,  ՀՀ Լոռու մարզի Ագարակի միջնակարգ դպրոց, ՀՀ Սյունիքի մարզի Տեղի թիվ 1 միջնակարգ դպրոց, ՀՀ Սյունիքի մարզի Քարաշենի միջնակարգ դպրոց:
2.Միջոցառման իրականացումից ակնկալվող արդյունքը. 
Գործող կարգում փոփոխություններ և լրացումներ կատարելու արդյունքում խնդրահարույց հարցերը կհստակեցվեն, ցանկը կլրամշակվի նոր դպրոցների ներգրավմամբ՝ վերանորոգման միջամտության աստիճանով, որի արդյունքում մինչև 2026 թվականը կառուցվող, հիմնանորոգվող կամ վերակառուցվող 300 դպրոցներում ենթակառուցվածքների, շենքային պայմանների բարելավման միջոցով ուսումնական գործընթացի կազմակերպումն ավելի դյուրին կդառնա՝ նպաստելով ուսումնական հաստատություններում կրթության որակի բարձրացմանը: Վերոգրյալով պայմանավորված՝ նոր խմբագրությամբ է շարադրվում նաև որոշման Հավելված 2-ով սահմանված «Եզրահանգումներ» բաժինը:
3. Իրավական ակտի մշակման գործընթացում ներգրավված մարմիններ՝
ՀՀ կրթության, գիտության, մշակույթի և սպորտի նախարարություն, Հայաստանի տարածքային զարգացման հիմնադրամ 
4. Կապը ռազմավարական փաստաթղթերի հետ
 Միջոցառման իրականացումը բխում է ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հաստատված ՀՀ կառավարության ծրագրի «4.3 ԿՐԹՈՒԹՅՈՒՆ» 
բաժնի 1-ին՝ «Կառավարության համար գերակա խնդիր է կրթության և գիտության զարգացումը, ինչի շնորհիվ է միայն հնարավոր հասնել կայուն ու ներառական զարգացման ու համընդհանուր բարեկեցության: Մարդկանց  գիտելիքների և հմտությունների ուղղությամբ ներդրումները երկրի զարգացման գրավականն են: Կրթության ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը: Ոլորտի զարգացումը սերտորեն կապակցվելու է պետության զարգացման ռազմավարությանը և գերակայություններին:», 2-րդ՝ «Կրթության բոլոր մակարդակների համար առանցքային են լինելու ներառական կրթական միջավայրի ստեղծումը, կրթության բովանդակության և կրթական ծրագրերի արդիականացումը, անհրաժեշտ ենթակառուցվածքների արդիականացումն ու վերազինումը, ժամանակակից տեղեկատվական տեխնոլոգիաների լայն կիրառումը ուսուցման և կառավարման համակարգերում, «կրթություն-գիտություն-աշխատաշուկա» կապի ամրապնդումը: Խրախուսվելու է նաև կրթությունն ամբողջ կյանքի ընթացքում:» պարբերություններից, 3-րդ պարբերության՝ ««Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդրումն է հանրապետության բոլոր դպրոցների բոլոր դասարաններում՝ ապահովելով դպրոցական արդիական ու հագեցված ենթակառուցվածքի, ներառական ու զարգացնող միջավայրի, կրթական որակյալ բովանդակության, բարձրորակ ուսուցչական համակազմի և դպրոցների թափանցիկ ու արդյունավետ կառավարման ամբողջություն։ Այս նպատակի իրագործման հիմնական թիրախներն են», 1-ին՝ «մինչև 2026 թվականը կառուցել, հիմնանորոգել կամ վերակառուցել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով», ենթակետի պահանջներից: 
Միջոցառման իրականացումը բխում է Հայաստանի Հանրապետության կառավարության 2021  թվականի նոյեմբերի 18-ի՝ «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի 8.2 կետի՝ «Մշակված մեթոդաբանության և սկզբունքների համաձայն՝ առնվազն 300 դպրոցների ընտրություն և վերջնական ցանկի ներկայացում ՀՀ վարչապետի աշխատակազմ» կատարումն ապահովելու անհրաժեշտությունից:
Միջոցառման անհրաժեշտությունը բխում է «2050 Հայաստանի վերափոխման ռազմավարություն» ծրագրի «Մինչև 2030 թվականի մեգանպատակների»  գործողությունների «1․ Կիրթ և կարողունակ քաղաքացի, ժողովուրդ» համար 1 մեգանպատակի թիրախային արդյունքի ցուցանիշի ապահովման պահանջից՝ «Գիտելիքի, մշակույթի, գիտակցության, հմտությունների համատարած, ներառական, նորարարական և հանրամատչելի զարգացման և յուրացման միջոցով ունենանք քաղաքակիրթ, ստեղծագործ, նախաձեռնող, կարողունակ ու մրցունակ քաղաքացի, ում համար իրավունքների իրացումը նույնքան կարևոր է, որքան պարտականությունների ու պարտավորությունների կատարումը, ով առաջին հերթին իրեն է համարում սեփական բարեկեցության և առողջության պատասխանատուն:», և Կայուն զարգացման նպատակ 4-ի պահանջին՝ «Որակյալ կրթություն «Ապահովել ներառական ու համապատասխան որակյալ կրթություն բոլորի համար և խթանել ողջ կյանքի ընթացքում ուսման հնարավորություններ»:
«Հայաստանի Հանրապետության կրթության մինչև 2030 թվականը զարգացման պետական ծրագրի» հավելվածի 5-րդ՝ «Ռազմավարական ուղղություններով նախատեսվող քայլերը և գործողությունների շրջանակը» գլխի 81-րդ՝ «Համընդհանուր ներառական, սովորողակենտրոն կրթական միջավայրի ստեղծումը ենթադրում է բոլորի համար որակյալ կրթական ծառայությունների մատչելիություն և հասանելիություն հանրապետության ողջ տարածքում» կետի 2-րդ մասի՝ «ուսումնական ենթակառուցվածքների ապահովում»
ա. ուսումնական հաստատությունների շենքային պայմանների բարելավում, ուսումը խթանող, գրավիչ, ապահով և անվտանգ, բազմաֆունկցիոնալ ֆիզիկական և ժամանակակից թվային տեխնոլոգիաներով հագեցած համագործակցային միջավայրի ստեղծում՝ հաշվի առնելով կրթության նորացող մեթոդաբանությունը, անվտանգության և համընդհանուր մատչելիության չափանիշները,
բ. ուսումնական հաստատությունների ուսումնական գույքի, ժամանակակից համակարգչային սարքավորումների շարունակական արդիականացում, համացանցի որակյալ հասանելիության ապահովում, ժամանակակից հետազոտական ենթակառուցվածքների, մարզադահլիճների, ֆիզիկական և թվային ԲՏՃՄ և այլ լաբորատորիաների և գրադարանների, նորարարական ոճով կահավորված անհատական և թիմային աշխատանքների տարածքների ստեղծում,
գ. հանրակրթական ուսումնական հաստատություններում սովորողակենտրոն կրթական միջավայրի ստեղծում՝ մասնավորապես սովորողների սննդի կազմակերպման և արտադասարանական, արտալսարանային խմբակների և դասընթացների ծավալների ընդլայնմամբ, ենթակետերի ապահովման պահանջից: 
«Հայաստանի Հանրապետության կառավարության 2023 ԹՎԱԿԱՆԻ ՆՈՅԵՄԲԵՐԻ 30-Ի N 2093-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունումը պետական բյուջեի լրացուցիչ ծախսերի ավելացում չի նախատեսում:

